
ՆԵՐԱԾՈՒԹՅՈՒՆ 

 

Թեմայի արդիականությունը։ Գնահատումը գիտելիքների վերաբերյալ էմպիրիկ 

տվյալների փաստաթղթավորման և օգտագործման համակարգված գործընթացն է 

Գնահատման տվյալները կարող են ստացվել ուսանողների աշխատանքի ուղղակի 

ուսումնասիրությունից՝ ուսումնառության արդյունքների ձեռքբերումը գնահատելու 

համար կամ կարող են հիմնվել այն տվյալների վրա, որոնցից կարելի է 

եզրակացություններ անել ուսման վերաբերյալ։ 

Գնահատումը հաճախ օգտագործվում է թեստի փոխարեն, բայց չի 

սահմանափակվում թեստերով։  

Գնահատումը կարող է կենտրոնանալ անհատական սովորողի, սովորող համայնքի 

(դասարան, սեմինար կամ սովորողների այլ կազմակերպված խումբ), դասընթացի, 

ակադեմիական ծրագրի, հաստատության կամ որպես ամբողջություն կրթական 

համակարգի վրա։ 

«Գնահատում» բառը կրթական համատեքստում կիրառության մեջ մտել է երկրորդ 

համաշխարհային պատերազմից հետո։ Կրթական գնահատումը լայն հասկացություն է, 

որը նկարագրում է ցանկացած գործունեություն, որը կարող է տեղի ունենալ սովորողի 

կամ սովորողների գիտելիքների վերաբերյալ տեղեկություններ ստանալու նպատակով։ 

Դասի նպատակի ընկալումը թույլ է տալիս սովորողին դառնալ գործընթացի 

կազմակերպման գործուն մասնակիցը: Վերջնարդյունքները ևս պետք է հասկանալի 

լինեն սովորողներին՝ նրանց դարձնելով գնահատման չափանիշների մշակման 

մասնակից: Նպատակներն ու ակնկալվող արդյունքները պետք է ակնառու ներկայացված 

լինեն (գրատախտակին, պաստառին, էկրանին և այլն), որպեսզի ուսուցիչն ու 

սովորողները հնարավորություն ունենան անդրադառնալու դրանց և ստուգելու իրենց 

ձեռքբերումները: 

Ձևավորող գնահատումը ուսուցչի և սովորողների համատեղ հետադարձ կապի 

անընդհատությունն է՝ երկկողմ գործունեության ճշգրտման, ուսուցման գործընթացի 

բարելավման և արդյունավետության բարձրացման նպատակով: Հետադարձ կապը 

ուսուցչին հնարավորություն է տալիս պատկերացնելու, թե ինչպես է ընթանում 

ուսուցման գործընթացը, տեղեկատվություն է տրամադրում սովորողների 

ձեռքբերումների և դժվարությունների մասին: 

Աշխատանքի նպատակը և խնդիրները։ Աշխատանքի նպատակն է ուսումնասիրել 

և ներկայացնել գնահատումը։ Ուuումնաuիրվող նպատակին հաuնելու համար դրվել և 

լուծվել են հետևյալ խնդիրները. 

• ուսումնասիրել գնահատումը, 

• ներկայացնել ձևավորող գնահատումը։ 

Աշխատանքի մեթոդական և տեղեկատվական հիմքերը: Աշխատանքում 

առաջադրված խնդիրների լուծման համար մեթոդական հիմք են ծառայել մի շարք 

հեղինակների կողմից իրականացված հետազոտությունները, հրապարակված 

գիտական աշխատությունները և դրանցում ներկայացված տեսակետները: 

Աշխատանքի կառուցվածքը և ծավալը: Աշխատանքը բաղկացած է ներածությունից, 

երկու գլխից, եզրակացությունից և օգտագործված գրականության ցանկից: 

Աշխատանքային տեքստը կազմում է 16 տպագրական էջ: 

1. ԳՆԱՀԱՏՈՒՄ 

 

<<Գնահատում>> հասկացությունը ձեռք է բերել նոր իմաստ: Դա արդեն անցել է իր 

կրթական-հոգեբանական արմատներից այն կողմ և մտել դասարա1ն:  

Գնահատումն սկսվում է նպատակների սահմանումով, շարունակվում 

առաջադիմության ստուգումներով և ավարտվում այն բանի արժեվորումով, թե ինչ 

չափով են նպատակներն իրականացվել: Նպատակը գործերի ապագա ցանկալի վիճակն 

է: Կարդալ սովորելը կամ դիֆերենցիալ հավասարումներ լուծելը ուսումնական 

նպատակներից են:  

Նպատակներն անհրաժեշտ են աշակերտների ջանքերի և ուսուցման ծրագրերի 

հաջողությունը գնահատելու համար: Թեպետ դպրոցը կամավոր չէ, և սովորողները 

գտվում են դպրոցում՝ որոշակի նպատակների հասնելու համար, որոնք ընդհանուր 

առմամբ պարտադրվում են նրանց, սակայն սովորողներն ու ուսուցիչները պետք է 

համախմբվեն այն միասնական հեռանկարի տեսանկյունից, թե ինչի կարող են հասնել՝ 

բոլորը միասին աշխատելու դեպքում:  

Ուսումն սկսվում է այն բանով, որ ուսուցիչները նպաստում են սովորողների մեջ 

սովորելու հանձնառության ստեղծմանը, որը հիմնվում է նրանց կողմից 

ուսումնառության նպատակների ըմբռնման, ընդունման և դրանց հասնելու ցանկության 

վրա: 

Այն դպրոցները, որոնք կիրառում են ուսուցողական գնահատում, նվաճումներ են 

արձանագրում ոչ միայն ակադեմիական առաջադիմության առումով, այլ 

մասնավորապես մեծ արդյունքներ են ցուցադրում նախկինում վատ սովորող 

աշակերտների առումով: Բարելավվում է նաև հաճախելիությունն ու կայուն 

ուսումնառությունը, ինչպես նաև աշակերտների աշխատանքի որակը:  

Ձևավորող գնահատման միջոցով ձևավորվում են <<սովորել սովորելու>> 

հմտությունները՝ շեշտադրելով ուսուցման և ուսումնառության գործընթացը և այս 

գործընթացում աշակերտներին ներգրավելով որպես գործընկերներ: Այն նաև 

զարգացնում է աշակերտի՝ համադասարանցիներին և ինքն իրեն գնահատելու 

 
1Ուշինսկի Կ. Դ., Մանկավարժական ընտիր երկեր, հ. 1, Երևան, 1959թ., էջ 94: 

հմտությունները, և օգնում է նրանց զարգացնել ուսումնառության մի շարք արդյունավետ 

ռազմավարություններ:  

Այն աշակերտները, որոնք ակտիվորեն զարգացնում են նոր հասկացությունների 

իրենց ըմբռնողությունը (պարզապես ինֆորմացիան յուրացնելու փոխարեն) և սովորում 

են դատել իրենց և իրենց համադասարանցիների աշխատանքի որակի մասին ճիշտ 

սահմանված չափանիշների համեմատ, ձևավորում են ցկյանս ուսումնառության 

անգնահատելի հմտություններ: 

Ուսուցիչները նաև առավել թափանցիկ են դարձնում ուսումնառության 

գործընթացը՝ սահմանելով կամ հաղորդելով ուսումնառության նպատակները, 

հետագծելով աշակերտի առաջընթացը և, ըստ անհրաժեշտության, ճշգրտելով 

նպատակները` աշակերտի կարիքներին առավել համապատասխանություն 

ապահովելու համար:  

Ուսուցիչները հաճախ գտնում են, որ աշակերտի կատարողականը բարելավելու 

համար դիտողություն- առաջարկներն առավել արդյունավետ են քան 

գնահատականները և օգնում են բոլոր աշակերտներին առավել բարձր ցուցանիշներ 

ապահովել: 

Այդուհանդերձ, այդքան էլ հեշտ չէ հրաժարվել կամ նվազեցնել գնահատականների 

կիրառման հաճախականությունը: Երբեմն աշակերտներն ու նրանց ծնողները 

գերադասում են գնահատականները, որովհետև նրանք ավանդաբար սովոր են դրանց՝ 

այնպես որ գնահատականները դիտողություն- առաջարկություններով փոխարինելու 

գործընթացում անհրաժեշտ է հստակություն և զգուշություն: 

Աշակերտի՝ դասավանդված նյութի ըմբռնողությունը գնահատելու նպատակով 

ուսուցիչը կիրառում է մի շարք մոտեցումներ: Աշակերտի ուսումնառության մակարդակը 

որոշելու համար ուսուցիչը կարող է դպրոց ընդունվելիս կամ դպրոցական քառորդի 

ընթացքում որոշակի ժամանակահատվածների կատարել ախտորոշիչ (դիագնոստիկ) 

գնահատում, որպեսզի կարողնա մշակել ուսուցման ռազմավարություններ2:  

Դասապրոցեսում փոխշփումների ընթացքում ուսուցիչները խրախուսում են 

երկխոսության և հարցադրման մի շարք մեթոդների կիրառումը: 

Պատճառահետևանքային կապերին առնչվող կամ երկար պատասխան պահանջող 

 
2Ամիրջանյան Յու., Սահակյան Տ., Մանկավարժություն, Երևան, 2001թ․, էջ 94։ 

հարցերը հաճախ բացահայտում են, օրինակ, աշակերտների թյուրըմբռնումները: 

Ուսուցիչները կարող են իրենց բանավոր կամ գրավոր կարծիքն (հետադարձ կապ) 

արտահայտել աշակերտի աշխատանքի վերաբերյալ:  

Ուսուցիչներն ու հետազոտողները պարզել են, որ ամենաարդյունավետ հետադարձ 

կապը ճիշտ ժամանակին, կոնկրետ և ըստ որոշակի չափանիշների տրամադրված 

կարծիքն է: Ինչն ամենակարևորն է` ուսուցիչները պարտադիր կերպով պետք է 

հարմարեցնեն իրենց պլաններն ու դասավանդման ռազմավարությունները, որպեսզի 

բավարարեն գնահատման միջոցով բացահայտված ուսումնառության կարիքները: 

Նշենք, որ ուսուցիչները պետք է հստակ պատկերացնեն ուսումնական ծրագրի 

նպատակները, ուսումնառության առավել կարճաժամկետ նպատակներն ու 

դասարանային առաջադրանքների նպատակը` ուսումնառության այդ նպատակների 

առնչությամբ, հաղորդեն այդ մտադրությունները և առաջադրանքների նպատակը 

աշակերտներին: 

Որպեսզի ընթացիկ գնահատումն արդյունավետ լինի ուսուցմանն ու 

ուսումնառությանը աջակցման և դրանց բարելավման առումով, անհրաժեշտ է, որպեսզի 

թե′ ուսուցիչները և թե′ աշակերտները հասկանան, թե ինչ են անում: Այստեղից հարց է 

առաջանում՝ որքա՞ն լավ ենք մենք ապագա մանկավարժներին ուսուցանում 

փիլիոսոփայության և մանկավարժության առումով, որպեսզի վերջիններս հասկանան 

ուսուցման, ուսումնառության և գնահատան ինտեգրումը, ուսումնառության 

գործընթացի բարդությունը3: 

Ուսուցիչն աշակերտներին հետադարձ կապ ապահովող ուղերձներ է 

<<փոխանցում>> այն մասին, թե իրենց կատարած աշխատանքում ինչն է ճիշտ և ինչն է 

սխալ, որոնք են աշխատանքի ուժեղ և թույլ կողմերը, իսկ աշակերտներն այդ 

տեղեկատվությունն օգտագործում են իրենց աշխատանքն այնուհետև բարելավելու 

համար:  

Այս <<փոխանցման>> մոտեցման հետ կապված առկա են բազմաթիվ խնդիրներ՝ այդ 

մոտեցումն ընթացիկ (ձևավորող) գնահատման և հետադարձ կապի մասով կիրառելիս: 

Աշակերտները կարող են հասնել ուսումնառության նպատակներին միայն այն 

դեպքում, եթե իրենք ամբողջությամբ հասկանում են այդ նպատակները, ընդունում են, որ 

 
3Ամիրջանյան Յու., Նշված աշխ․, էջ 95։ 

դրանք իրենց նպատակներն են և կարողանում են գնահատել արձանագրած 

առաջընթացը: 

Գնահատման հիմնական նպատակը սովորողների գիտելիքների, 

կարողությունների և հմտությունների յուրացման ու տիրապետման աստիճանի, նրանց 

անձնային որակների ստուգումն է, ինչպես նաև ուսման որակի բարելավմումն ու 

վերահսկումն է: 

Հիմք ընդունելով հանրակրթության բովանդակությանը ներկայացվող 

պահանջները, ուսումնական գործընթացի կազմակերպման ու վերահսկման 

բարեփոխված մոտեցումները և մեթոդները՝ սովորողների ընթացիկ գնահատման և 

թվանշանի համար սահմանվում են հետևյալ առաջնային նպատակները.  

• Սովորողի ուսումնական գործունեության և առաջադիմության ընթացքի 

արձանագրումը, թերությունների բացահայտումն ու շտկումը: 

• Հանրակրթության պետական կրթակարգով և միջնակարգ կրթության 

պետական կրթական չափորոշիչներով ամրագրված հանրակրթության 

բովանդակային բաղադրիչների յուրացման ընթացքի բացահայտումը, 

ինչպես նաև դրանց փուլային ստուգումն ու գնահատումը: 

Գնահատումը կարող է լինել օբյեկտիվ կամ սուբյեկտիվ: Օբյեկտիվ գնահատումը 

կախված չէ գնահատողի անձնական մտածողությունից կամ վերաբերմունքից, օրինակ` 

պատասխանի ընտրությամբ առաջադրանքը:  

2. ՁԵՎԱՎՈՐՈՂ ԳՆԱՀԱՏՈՒՄ 

 

Ձևավորող գնահատումը ուսուցչի կողմից գնահատման 5 բաղադրիչների 

պլանավորված և պարբերական օգտագործումն է ամենօրյա աշխատանքում (Գծակարգ): 

1. Ուսուցչի կողմից արդյունավետ հետադարձ կապի ապահովում: 

2. Սովորողների ակտիվ մասնակցություն սեփական ուսումնառության 

գործընթացին: 

3. Ուսուցման գործընթացի ճշգրտում և շտկում՝ հաշվի առնելով գնահատման 

արդյունքները: 

4. Գնահատման՝ սովորողների մոտիվացիայի և ինքնագնահատականի վրա 

խորքային ազդեցության գիտակցում, որն իր հերթին կարևոր ազդեցություն ունի 

ուսուցման արդյունավետության վրա: 

5. Սովորողների կողմից իրենց գիտելիքները ինքնուրույն գնահատելու 

ունակության ձևավորում: 

Գծապատկեր 1․ 

Ձևավորող գնահատման բաղադրիչները 

 

https://lh3.googleusercontent.com/-ViPKPvzbOyQ/YP2QJT1sZiI/AAAAAAAAOnM/s7NCeMToBKYeX9-uUfnZkAvrXIO1bd7LgCLcBGAsYHQ/image.png

Ձևավորող գնահատման առանձնահատկությունն այն է, որ գնահատման հնարները 

կիրառվում են յուրաքանչյուր դասին: Նշանակում է՝ ուսուցիչը և սովորողները կարող են 

արդեն ամենավաղ փուլերից սկսած՝ ազդեցություն ունենալ ուսուցման և առհասարակ 

կրթության որակի բարելավման վրա: Ձևավորող գնահատումը կիրառվում է թե՛ ուսուցչի, 

թե՛ սովորողի համար ընդունելի հնարներով: 

Ուսուցման գործընթացում գնահատման օբյեկտը սովորողի գործունեությունն է (ոչ 

թե սովորողը), որն ուղղված է սովորողի ուսումնառության նպատակի իրագործմանը: 

Հետևաբար, գնահատման բոլոր ձևերի ու տեսակների հիմքը ուսուցման նպատակի 

ձևակերպումն է: 

Դասի հիմքը ուսուցման նպատակն է՝ և՛ ուսուցչի և՛ սովորողի ողջ գործունեությունը 

պետք է ուղղված լինի այդ նպատակի իրագործմանը: Նպատակով են պայմանավորվում 

դասի ընթացքը, մեթոդների, միջոցների ու գնահատման ընտրությունը: Յուրաքանչյուր 

դասին ուսուցչի համար կարևոր է խորհել հետևյալ հարցերի շուրջ. 

1. Որքանո՞վ են սովորողները հասկացել անցած նյութը: 

2. Ինչպե՞ս կարող եմ ստուգել: 

3. Ո՞ր առաջադրանքն էր դժվար սովորողների համար: 

4. Եթե առաջադրանքը դժվարություն է առաջացրել, ապա ի՞նչ պետք է փոխել 

դասավանդման մեթոդներում: 

Գոյություն ունեն սովորողների ակտիվության մի քանի ուղղություններ. 

1. ուսուցման նպատակների և արդյունքների ընկալում,  

2. սովորողների կողմից գնահատման չափանիշների ընկալում, 

3. ուսուցչի կողմից համապատասխան հնարների կիրառում : 

Դասի նպատակի ընկալումը թույլ է տալիս սովորողին դառնալ գործընթացի 

կազմակերպման գործուն մասնակիցը: Վերջնարդյունքները ևս պետք է հասկանալի 

լինեն սովորողներին՝ նրանց դարձնելով գնահատման չափանիշների մշակման 

մասնակից: Նպատակներն ու ակնկալվող արդյունքները պետք է ակնառու ներկայացված 

լինեն (գրատախտակին, պաստառին, էկրանին և այլն), որպեսզի ուսուցիչն ու 

սովորողները հնարավորություն ունենան անդրադառնալու դրանց և ստուգելու իրենց 

ձեռքբերումները: 

Ձևավորող գնահատումը ուսուցչի և սովորողների համատեղ հետադարձ կապի 

անընդհատությունն է՝ երկկողմ գործունեության ճշգրտման, ուսուցման գործընթացի 

բարելավման և արդյունավետության բարձրացման նպատակով: Հետադարձ կապը 

ուսուցչին հնարավորություն է տալիս պատկերացնելու, թե ինչպես է ընթանում 

ուսուցման գործընթացը, տեղեկատվություն է տրամադրում սովորողների 

ձեռքբերումների և դժվարությունների մասին: 

Գնահատումը իրականացվում է դասապրոցեսի ավարտից հետո։ Ուսուցիչը հստակ 

կազմված դասապլանի միջոցով անցկացնում է դասը, որից հետո գնահատում է 

սովորողներին։ 

 

Այժմ ներկայացնենք Հովհաննես Թումանյանի ‹‹Իրիկուն›› հեքիաթի դասավանդման 

պլանը առաջին դասարանի մայրենիի դասաժամի ընթացքում: 

Դասարան՝ Առաջին 

Առարկա՝Մայրենի 

Թեմա՝ Հովհաննես Թումանյան  <<Իրիկուն>> 

Նպատակը՝ 

• գրական շեշտի և առոգանության պահպանումով սահուն ընթերցել տեքստը, 

• կազմել պարզ նախադասություններ՝ ամփոփելով ստեղծագործության հիմնական 

միտքը, խոսքում օգտագործել նորածանոթ բառերը, 

• խմբային աշխատանքի ժամանակ դրսևորել ստեղծագործական որոշակի 

կարողություններ: 

ԽԹԱՆՈւՄ- Նախապատրաստական զրույց արևի և նրա դերի մասին: 

Ի՞նչ է լինում,  երբ…. 

Արևը ծագում է: Արևը մայր է մտնում: 

Նոր օր  էսկսվում: 

Մարդիկ աշխատում են:  

Կենդանիները իրենց գործով են զբավում: 

 

Մթնում է: 

Ցրտում է: 

Բոլորը քնում են: 

Գրիր քո տարբերակը և մեկնաբանիր, թե՛ 

ինչո՞ւ ես այդպես մտածում: 

Գրիր քո տարբերակը և մեկնաբանիր, թե՛ 

ինչո՞ւ ես այդպես մտածում: 

 

ԻՄԱՍՏԻ ԸՆԿԱԼՈւՄ 

Աշխատանք տեքստի կանխագուշակման շուրջ՝ ինչո՞ւ է արևը ամեն երեկո  

<<անհետանում>>,   իսկ ամեն առավոտ՝  <<հայտնվում>>: Լսել աշակերտների 

կարծիքները: 

Տեքստի ընթերցում առաջադրանքով՝ ընթերցել <<Իրիկուն>>   հեքիաթը և 

համեմատել բովանդակությունը իրենց կարծիքների հետ:   

Զրույց տեքստի բովանդակության շուրջ՝  

Հարցեր 

• Ինչո՞ւ  է լուսինն այդքան ուրախ: 

• Ինչո՞ւ որսորդը որոշեց քնել: 

• Ի՞նչ էին անում ցերեկը նապաստակը, թռչնակը, տերևը: 

• Ինչո՞ւ էր հոգնելարևը: 

Բառային աշխատանք: 

Բացատրել Կիրառել խոսքում 

 Իմաստը Ուղղագրությունը 

մանգալ 

սվսվալ 

ականջներըսրել 

որոնել 

վազտալ 

 

հոգնել 

ամբողջ 

որսորդ 

ծագել 

սվսվալ 

ոստոստել 

ականջներըսրել 

ծլվլալ 

որոնել 

անքուն 

 

Աշխատանք արտահայտիչ ընթերցանության զարգացման շուրջ 

Ընտրովի ընթերցանություն 

• Ընթերցել արևի, տերևի, թռչնակի, նապաստակի, որսորդի, լուսնիխոսքերը՝ 

համապատասխան հնչերանգով:  

• Ընթերցել միայն հեղինակի խոսքը: 

• Ընթերցելկրկնվող տողերը: 

• Ընթերցել դերերով: 

Աշխատանք լեզվականնյութի շուրջ: 

Կատարել դասանյութից հետո տրված աշխատանքները նախ բանավոր, ապա՝ 

գրավոր: 

Ստեղծագործական աշխատանք խմբերով 

• Գտնել՝ ինչ սխալներ կան նկարում: 

• Բանաստեղծությունը անվանել <<Առավոտ>> և արթնացնել հերոսներին: 

ԿՇՌԱԴԱՏՈւՄ 

• Ի՞նչն է իրական և ի՞նչը հեքիաթային այս ստեղծագործության մեջ: Հիմնավորե՛լ:  

• <<Իրիկուն>> ենթախումբը հանձնարարություն է ստանում ուսումնասիրել 

մատնային թատրոնի մասին և հաջորդ դասին ներկայացնել ամբողջ դասարանին: 

ԵԶՐԱԿԱՑՈՒԹՅՈՒՆ 

 

Ուսումնասիրությունների և հետազոտությունների արդյունքում հանգել ենք 

հետևյալ եզրահանգումներին. 

• Ամփոփելով հարկ ենք համարում նշել, որ գնահատումն սկսվում է 

նպատակների սահմանումով, շարունակվում առաջադիմության 

ստուգումներով և ավարտվում այն բանի արժեվորումով, թե ինչ չափով են 

նպատակներն իրականացվել: Նպատակը գործերի ապագա ցանկալի վիճակն 

է: Կարդալ սովորելը կամ դիֆերենցիալ հավասարումներ լուծելը ուսումնական 

նպատակներից են:  

• Նպատակներն անհրաժեշտ են աշակերտների ջանքերի և ուսուցման ծրագրերի 

հաջողությունը գնահատելու համար: Թեպետ դպրոցը կամավոր չէ, և 

սովորողները գտվում են դպրոցում՝ որոշակի նպատակների հասնելու համար, 

որոնք ընդհանուր առմամբ պարտադրվում են նրանց, սակայն սովորողներն ու 

ուսուցիչները պետք է համախմբվեն այն միասնական հեռանկարի 

տեսանկյունից, թե ինչի կարող են հասնել՝ բոլորը միասին աշխատելու դեպքում:  

• Ուսումն սկսվում է այն բանով, որ ուսուցիչները նպաստում են սովորողների մեջ 

սովորելու հանձնառության ստեղծմանը, որը հիմնվում է նրանց կողմից 

ուսումնառության նպատակների ըմբռնման, ընդունման և դրանց հասնելու 

ցանկության վրա: 

• Այն դպրոցները, որոնք կիրառում են ուսուցողական գնահատում, նվաճումներ 

են արձանագրում ոչ միայն ակադեմիական առաջադիմության առումով, այլ 

մասնավորապես մեծ արդյունքներ են ցուցադրում նախկինում վատ սովորող 

աշակերտների առումով: Բարելավվում է նաև հաճախելիությունն ու կայուն 

ուսումնառությունը, ինչպես նաև աշակերտների աշխատանքի որակը:  

• Ձևավորող գնահատման միջոցով ձևավորվում են <<սովորել սովորելու>> 

հմտությունները՝ շեշտադրելով ուսուցման և ուսումնառության գործընթացը և 

այս գործընթացում աշակերտներին ներգրավելով որպես գործընկերներ: Այն 

նաև զարգացնում է աշակերտի՝ համադասարանցիներին և ինքն իրեն 

գնահատելու հմտությունները, և օգնում է նրանց զարգացնել ուսումնառության 

մի շարք արդյունավետ ռազմավարություններ:  

• Այն աշակերտները, որոնք ակտիվորեն զարգացնում են նոր 

հասկացությունների իրենց ըմբռնողությունը (պարզապես ինֆորմացիան 

յուրացնելու փոխարեն) և սովորում են դատել իրենց և իրենց 

համադասարանցիների աշխատանքի որակի մասին ճիշտ սահմանված 

չափանիշների համեմատ, ձևավորում են ցկյանս ուսումնառության 

անգնահատելի հմտություններ: 

• Ձևավորող գնահատման առանձնահատկությունն այն է, որ գնահատման 

հնարները կիրառվում են յուրաքանչյուր դասին: Նշանակում է՝ ուսուցիչը և 

սովորողները կարող են արդեն ամենավաղ փուլերից սկսած՝ ազդեցություն 

ունենալ ուսուցման և առհասարակ կրթության որակի բարելավման վրա: 

Ձևավորող գնահատումը կիրառվում է թե՛ ուսուցչի, թե՛ սովորողի համար 

ընդունելի հնարներով: 

• Ուսուցման գործընթացում գնահատման օբյեկտը սովորողի գործունեությունն է 

(ոչ թե սովորողը), որն ուղղված է սովորողի ուսումնառության նպատակի 

իրագործմանը: 

